
1º PUNTO DA ORDE DO DÍA: PROXECTO DE 
ORDE, POLA QUE SE CONVOCA CONCURSO DE 
MÉRITOS PARA A SELECCIÓN E O 
NOMEAMENTO DE DIRECTORES E DIRECTORAS 
DOS CENTROS PÚBLICOS QUE IMPARTEN AS 
ENSINANZAS REGULADAS NA LEI ORGÁNICA 
2/2006, DO 3 DE MAIO, DE EDUCACIÓN. 

 Como alegamos ano tras ano, para ANPE a 
elección das direccións debería ser realizada 
polos claustros dos centros polo que este non é 
o modelo axeitado para nós. 

Por outra banda consideramos que debería 
adaptarse, como fai case toda a normativa 
educativa galega, esta Orde á normativa europea 
xa que establece como requisito ter 
determinada antigüidade como funcionario de 
carreira e non como funcionario (tendo en 
conta, polo tanto, a antigüidade como 
interino/a). 

 

Neste sentido, e entrando xa no texto do 
articulado da Orde: 

Artigo 2 apartado a): a antigüidade debe ser 
como funcionario e non como funcionario de 
carreira. 

Artigo 2 apartado e): solicitamos que a 
documentación acreditativa de ter realizado o 
curso de dirección poida presentarse no 
momento en que os aspirantes seleccionados 
teñan que achegar toda a documentación. 

Solicitamos a supresión/modificación do 
apartado b) do artigo 3.1 

Artigo 3.1 apartado c): demandamos a 
publicación dos criterios de avaliación do 
proxecto de dirección. 

Artigo 3.6: solicitamos a modificación do texto 
“sen prexuízo do establecido no artigo 4.2 desta 
orde” polo texto “a excepción do establecido no 
artigo 2.3 desta Orde”. 

 

Artigo 4.1: demandamos que se amplíe o prazo a 
20 días. 

Artigo 5.1: demandamos que a sede e localidade 
debe ser o propio centro e non debe quedar a 
elección da presidencia da comisión. No 
apartado e) do mesmo artigo demandamos que 
a presidencia da comisión non sexa designada 
pola Administración senón pola propia comisión. 

Desde ANPE Galicia facemos a queixa de que 
non se respecten na Orde os ditames do 
Consello Escolar de Galicia en relación ás 
proporcións de participación de cada colectivo 
na comisión. 

Artigo 7.4: solicitamos a eliminación da 
entrevista. 

Solicitamos a inclusión dun artigo 8.6 que 
estableza a publicación das puntuacións e do 
proceso de selección. 

Artigo 11: consideramos que o nomeamento das 
direccións, no caso de non seleccionar ningún 
candidato/a, debería ser por un ano en lugar de 
dous para permitir a presentación futura de 
posibles candidaturas. 

En relación ao Anexo II da Orde, solicitamos a 
retirada do apartado 2.3 por ser “meritocracia”. 

No apartado 6 do Anexo II consideramos que a 
valoración do proxecto de dirección debería ser 
de APTO/A ou NON APTO/A. 

Debe establecerse para a substitucións das 
direccións recoñecemento económico e 
administrativo para a persoa substituta do cargo. 

2º PUNTO DA ORDE DO DÍA: PROXECTO DE 
ORDE, POLA QUE SE CONVOCA CONCURSO DE 
TRASLADOS ESPECÍFICO, ENTRE O PERSOAL 
FUNCIONARIO DOCENTE DE CARREIRA DA 
ESPECIALIDADE DE ORIENTACIÓN EDUCATIVA 
DOS CORPOS DE CATEDRÁTICOS E DE CARREIRA 
E PRÁCTICAS DO CORPO DE PROFESORES DE 
ENSINO SECUNDARIO, PARA CUBRIR PRAZAS 
NOS EQUIPOS DE ORIENTACIÓN ESPECÍFICOS. 
 
No Anexo I solicitamos que se revisen as 
propostas feitas polos profesionais dos EOE e se 
atendan ao máximo de peticións posibles e a 
maior cobertura de necesidades. A 
Administración cubrirá as prazas de Pontevedra 
e Lugo. 
 

 
 
Demandamos novamente a creación do mapa de 
Orientación na nosa comunidade e o aumento 
do número de EOE a lo menos ás 7 principais 
cidades. Os EOE están desbordados e máis hoxe 
en día co aumento da problemática relacionada 
co aumento dos casos relacionados con 
condutas suicidas do alumnado e problemas de 
saúde mental en xeral. Debe haber unha 

persoa, como mínimo, nos EOE especialista 
neste tipo de problemas. 
 
Solicitamos unha comisión técnica e  profesional. 
No artigo 11 é primordial establecer unha lista 
de substitucións entre todos os participantes 
que non obteñan praza. 
 
Debe poder participar o profesorado do corpo 
de mestres con titulación axeitada. A 
Administración resposta que non hai ningunha 
norma que estableza que o profesorado do 
corpo de mestres poida ter competencia de 
actuación nos centros de secundaria. 
 
Artigo 3: consideramos que debería poder 
participar o persoal que estea en Comisión de 
servizos fóra da Comunidade. 
 

 
 
Anexo III: propoñemos subir a 1,5 puntos no 
apartado 1.3; a 0,20 no 2.1 e a 0,75 no 4.2.3. A 
Administración aumentará a puntuación do 
apartado 2.1 e no 4.2.3 
 
En relación con este proxecto pero non 
directamente, consideramos que se debe dar 
estabilidade as prazas de PT e AL que non 
deberían estar supeditadas a determinados 
programas. É fundamental que o alumnado que 
precisa de profesionais destes dous ámbitos 
teñan estabilidade co profesorado que os trata. 

3º PUNTO DA ORDE DO DÍA: PROXECTO DE 
ACORDO DO CONSELLO DA XUNTA DE GALICIA 

POLO QUE SE ESTABLECE UN COMPLEMENTO 
ESPECÍFICO COMPENSADOR PARA O PERSOAL 
FUNCIONARIO DE CARREIRA DO CORPO, PARA 
EXTINGUIR, DE PROFESORES TÉCNICOS DE 
FORMACIÓN PROFESIONAL, QUE NON SE 
INTEGRAN NO CORPO DE PROFESORES DE 
ENSINO SECUNDARIO, CON EFECTIVIDADE DE 1 
DE SETEMBRO DE 2023. 

As reivindicacións de ANPE Galicia respecto a 
este tema son coñecidas e se recollen na 
infografía seguinte que foi publicada pola nosa 
Organización Sindical: 

 

Non entendemos moi ben porque pasa este 
tema pola Mesa Sectorial cando xa foi acordado 
polo Consello da Xunta de Galicia o día 2 de 
marzo. 

Demandamos que o complemento se faga 
extensible a todo o profesorado e a inclusión de 
todos os docentes no grupo funcionarial A1 
pero cando menos, neste momento a todos os 
colectivos afectados polo integración do corpo 
de PTFP no corpo de PES: profesorado do corpo 
de FP xubilado, profesorado de FP en prácticas e 
profesorado interino. 

 

Non nos coincide a cantidade establecida no 
complemento e entendemos que falta algún 
concepto. Aparece unha cantidade pechada, 
quere dicir isto que este complemento debe ser 
aprobado todos os anos polo Consello da 
Xunta?. ANPE demanda que se estableza un 
complemento compensador estable e 
perdurable no tempo e que se actualice 
anualmente. 

4º PUNTO DA ORDE DO DÍA: CADP. 

A Administración fará un texto refundido da 
Orde do CADP para incorporar todas as 
modificacións que se fixeron na mesma nos 
últimos anos. 

ANPE considera positivo que se faga este texto 
refundido para facilitar a comprensión da Orde. 

Tamén consideramos que debe darse prioridade 
á estabilización dos equipos docentes dos 
centros a través do Concurso de Traslados e da 
amplía oferta de vacantes no mesmo. 

Demandamos que a lista de “Prácticas e 
Actividades” se integre no grupo A1 xa que é 
profesorado con titulación que forma parte da 
especialidade de Servizos á Comunidade. A 
Administración pasará “Prácticas e Actividades” 
ao A1. 

 

Consideramos positivo que se retire, no tema 
das renuncias por ampliación de estudos, o feito 
de que teñan que ser tres anos consecutivos e 
tamén consideramos positivo a modificación 
introducida nas comisións de saúde. 

Consideramos que a data do 30 de xuño para 
comunicar supresións é unha data moi tardía. A 
Administración modificará a redacción deste 
punto indicado que deben comunicarse o antes 
posible e establecendo como data límite o 30 
de xuño. 

5º PUNTO DA ORDE DO DÍA: PROXECTO DE 
ORDE, POLA QUE SE REGULA O 
PROCEDEMENTO PARA A ACREDITACIÓN DA 
COMPETENCIA DIXITAL DOCENTE NO ÁMBITO 
DE XESTIÓN DA COMUNIDADE AUTÓNOMA DE 
GALICIA. 

Como aspectos preliminares dicir que esta Orde 
traslada os acordos sobre a acreditación da 
Competencia Dixital Docente (CDD) segundo o 
Marco de Referencia de Competencia Dixital 

Docente publicadas nas resolucións da 
Conferencia Sectorial de Educación. 

 

É un avance que esteamos na Mesa Sectorial 
recollendo as aportacións das organizacións 
sindicais despois da situación vivida nos últimos 
meses nos que, tras arrancar unilateralmente 
por parte desta Consellería cun proceso 
incompleto de acreditación, xerou unha 
situación de incerteza e preocupación no 
profesorado galego. Agardamos que esta clase 
de situacións non se repitan e que no futuro 
desenvolvemento deste proceso se teña en 
conta a participación e opinión das organizacións 
sindicais como lexítimas representantes de todo 
o profesorado. 

Falta moita concreción en toda a orde: non 
aclara para que vai a ser a finalidade da 
acreditación, deixa moitos aspectos sen 
concretar (en que aspectos se vai a valorar e 
como a competencia dixital, ....) para ser unha 
orde. Entendemos que un Decreto pode ser 
inconcreto pero non unha orde. 

Solicitamos a creación de plans de formación 
sobre competencias dixitais, realistas e 
adaptados aos diferentes contextos educativos, 
máis agora que servirán para unha acreditación 
formal e homologada. 

A acreditación da CDD debería contemplar a 
distinción entre as diferentes etapas ou niveis 

educativos, por presentar circunstancias 
peculiares e distintivas. 

Demandamos unha mellora nas condicións 
laborais que apoie o esforzo en formación 
específica que se levará a cabo nos próximos 
cursos, especialmente neste campo. 

Solicitamos a ampliación do prazo máis aló do 
ano 2018 para a inclusión de actividades 
formativas que sirvan para acreditar algún dos 
niveis de CDD. Non é xusto que soamente se 
valore o esforzo do profesorado na adquisición 
destas competencias desde un período tan 
curto, tendo en conta que parte dese tempo se 
viu afectado por unha situación de pandemia 
que impediu o normal funcionamento dos 
centros educativos. 

 

Entrando no articulado da Orde: 

Artigo 2: aclarar que tamén se acreditaría a todo 
o profesorado interino e substituto, sexa cal sexa 
a súa situación laboral. 

Artigo 3: a normativa estatal é de aplicación a 
TODO o profesorado que imparte docencia nos 
centros educativos. Non nos parece acaído que 
no texto da Orde se comecen a facer distincións 
por colectivos. Debe quedar claro que é para 
todo o profesorado por igual. A Administración 

aclara que así é, que é de ámbito de aplicación 
a todo o profesorado. 

Artigo 4.1: fálase dunha proba específica pero 
non se aporta ningunha información sobre os 
seus contidos ou formato. Noutras comunidades 
xa se ten aclarado na súas respectivas ordes 
marco. 

Artigo 5: solicitamos que non se mencione un 
límite de prazas. Debe haber oferta para todo o 
que o precise. 

Artigo 6: citar quen serán os membros da 
comisión de acreditación da CDD. Contemplar a 
participación na mesma de representantes 
sindicais. 

Artigo 9: consideramos que todas aquelas 
xornadas ou congresos de 10 horas ou máis 
deberían tamén ser valoradas para a obtención 
de niveis de CDD. 

Artigo 9: solicitamos que, para evitar erros de 
interpretación, non apareza o estado da 
acreditación de cada docente dentro de FPROFE, 
ata que sexa totalmente comprobado e validado. 

Disposición Adicional Segunda: esta orde debería 
establecer a que procedementos e concursos 
concretos afectaría a obtención da acreditación 
da CDD. A Administración aclara que ese tema 
está pendente do que estableza o Ministerio. 

6º PUNTO DA ORDE DO DÍA: ROGOS E 
PREGUNTAS. 

Solicitamos celeridade na resolución do proceso 
de integración do profesorado do extinto corpo 
de PTFP no corpo de PES para evitar a 
problemática que pode xurdir á hora de nomear 
tribunais para as especialidades afectadas nos 
vindeiros procesos selectivos de xuño de 2023. A 
Administración resposta que nas 19 
especialidades que se integran o sorteo 
realizarase entre os funcionarios de carreira 
que cumpran o requisito de titulación para 

poder integrarse estea ou non estea publicada 
a resolución do proceso de integración. 

Demandar novamente unha negociación seria e 
real dun acordo de condicións de traballo do 
profesorado que contemple redución de rateos, 
redución de horario lectivo e redución da 
burocracia nos centros educativos entre outras 
cuestións. 

Solicitar información sobre a devolución de taxas 
das persoas que se presentan a convocatorias de 
listas abertas que non se resolven. A 
Administración resposta que debe solicitar a 
devolución o propio afectado. 

Denunciar que se utilice unha empresa privada 
para certificar a calidade en Conservatorios de 
Música e Danza. A situación a denunciar é que a 
empresa a contrata a Consellería pero quen 
factura é o propio  centro educativo. 

Solicitamos información sobre as datas de 
resolución provisional do Concurso de Méritos 
de Estabilización. A Administración non pode 
precisar datas. Se é posible será sobre a 
segunda semana de Abril pero non se pode 
garantir xa que se está traballando niso. A 
publicación de puntuacións provisionais será 
soamente por orde alfabético. 

Demandar a reunión da Comisión Intercentros 
de Saúde Laboral. A Administración indica que 
se vai a convocar nun prazo breve. 

Solicitar información sobre o pagamento aos 
membros das mesas das eleccións sindicais. A 
Administración resposta que está realizado. 

Solicitar información sobre se vai a haber 
convocatoria de prazas de atención preferente e 
prazas sometidas a convenio. A Administración 
resposta que non se van a convocar prazas de 
atención preferente nin concurso específico de 
adultos. O resto de convocatorias serán 
realizadas. 

 

 

 

 

 

 

 


